
ATASSUT      UPA 2014/8-1 

Gerhardt Petersen     26.03.2014 

 

Inatsisartut ilassutitut aningaasaliissutissatut 2013 siunnersuutaat 

(Aningaasaqarnermut Nunamullu Namminermut Naalakkersuisoq) 

 

2013-mut tunngatillugu ilassutitut aningaasaliissutissatut siunnersuut ATASSUT-mit 

qimerlooreerlugu siullermeerneqarnerani makkuninnga oqaaseqaateqalaassaagut: 

 

Siullermik Inatsisartut Aningaasaqarnermut Akileraartarnermullu Ataatsimiititaliaat 

qujaffigissavarput Inatsisartut sinnerlugit Naalakkersuisut aningaasanik aqutsinerannut 

nakkutilliilluarlunilu sammivissamik suleqataalluarmat. 

 

2013-mummi ilassutitut aningaasaliissutissatut siunnersuutip qimerloornerani aammalu 

Aningaasanut Inatsimmi Inatsisartut aalajangiuteriigaasa saniatigut aningaasaliissutinik 

ATASSUT-miit nalunngilarput manna siunnersuut kingumut qiviarluni aammalu pereersut 

allanngortinneqarsinnaanngitsut tunngavigalugit aalajangiunneqartussaasoq, taamaattorli aamma 

pereersut ilinniarfiusarmata pinngitsoorumanngilagut taamatut erseqqissaassuteqalaassalluta. 

 

Piffissami matumani  ilisimalereerparput Nunatta Karsiata Naatsorsuutaasa ersersikkaat 113,6 mio. 

Kr. amigartooruteqarnissaqartoq, tassanngaannillu  ilassutitut aningaasat akuersissutaareersut 

pereernerisa missiliussaasuniit amigartoorutit 10,3 mio. kr.-nik annikillisinneqarput.  

Taamatut inissiineq immikkut ilassusiliisarnermut inatsit najoqqutaralugu isumaqalerpoq 

aningaasanut inatsit ukioq  2013-moortoq 103,3 mio. kr.-nik  IST-ikkoorlugu 

amigartooruteqarnissamik nassataqartoq 

Taamatut oqaaseqarluta ATASSUT-mit kaammattuutigissavarput  siunnersuut 

aappassaaneerneqartinnagu Inatsisartut Aningaasaqarnermut Akileraartarnermullu 

Ataatsimiititaliaannut suliassanngortinneqassasoq. 


